
Lambodara Stuti Asitavatsarakrita

அஸிதவத்ஸரக்ரு’தா லம்போ³த³ரஸ்துதி:

॥ஶ்ரீக³ணேஶாய நம:॥
அஸிதவத்ஸராவூசது: ।
லம்போ³த³ர நமஸ்துப்⁴யம் ஸததம் யோக³ரூபிணே ।
யோகா³காரஶரீராய யோக³ஶாந்திப்ரதா³யிநே ॥ 24॥
விக்⁴நேஶாய மஹாப⁴க்தாநாம் விக்⁴நஹரணாய ச ।
அப⁴க்தாநாம் மஹாவிக்⁴நகாரிணே தே நமோ நம:॥ 25॥
ஸ்வாநந்த³வாஸிநே துப்⁴யம் ஸதா³ஸ்வாநந்த³தா³யிநே ।
மூஷகவாஹநாயைவ மூஷகத்⁴வஜ வை நம:॥ 26॥
அநாதா²ய க³ணேஶாய ஸர்வேஷாம் நாத²ரூபிணே ।
நாதா²நாம் நாத²ரூபாய விநாயக நமோऽஸ்து தே ॥ 27॥
ஹேரம்பா³ய ச ஸர்வேஷாம் மாத்ரே பித்ரே நமோ நம: ।
ஜ்யேஷ்ட²ராஜாய ஜ்யேஷ்டா²ய ஜ்யேஷ்டா²நாம் ஜ்யேஷ்ட² தே நம:॥ 28॥
அமேயாயாऽப்ரேமயாயாऽநந்தகே²லகராய தே ।
அநந்தாநந்தரூபாயாநந்ததா³ய நமோ நம:॥ 29॥
ஸித்³தி⁴பு³த்³தி⁴பதே நாத² ப⁴க்தஸம்ரக்ஷகாய ச ।
நாநாஶக்திப்ரபாலாயாநந்தமாயாவிஹாரிணே ॥ 30॥
க³ஜவக்த்ராய ஸர்வேஷாமாதி³பூஜ்யாய தே நம: ।
ஸர்வபூஜ்யாய ஸர்வேஷாம் ஸித்³தி⁴தா³ய நமோ நம:॥ 31॥
வக்ரதுண்டா³ய வீராய சைகத³ந்தாய தே நம: ।
மஹோத³ராய தே³வாய தே³வதே³வேஶ தே நம:॥ 32॥
அஸுராணாம் ஸஹாயாய நாநாவரப்ரதா³ய ச ।
அஸுராணாம் நிஹந்த்ரே த ஆஸுராய நமோ நம:॥ 33॥
ப்³ரஹ்மணாம் பதயே துப்⁴யம் ப்³ரஹ்மணாம் ப்³ரஹ்மவாதி³நே ।
ப்³ரஹ்மாகாராய வை டு⁴ண்டே⁴ வேத³வேத்³யாய தே நம:॥ 34॥
மநோவாணீ விஹீநாய மநோவாணீமயாய ச ।
யோகே³ஶாய பரேஶாய ஸர்வாமயவிவர்ஜித ॥ 35॥

அஸிதவத்ஸரக்ரு’தா லம்போ³த³ரஸ்துதி:

கிம் ஸ்துவஸ்த்வாம் க³ணாதீ⁴ஶ யத்ர ஶாந்திம் ஸமாக³தா: ।
வேதா³ யோகீ³ந்த்³ரமுக்²யாஶ்சாஸ்துவந்தம் ப்ரணமாவஹே ॥ 36॥
ஏவம் ஸ்துதோ க³ணாதீ⁴ஶஸ்தௌ ஜகா³த³ மஹாமுநீ ।
வரம் ஸம்வ்ரு’ணுதம் விப்ரௌ தா³ஸ்யாமி ப⁴க்தியந்த்ரித:॥ 37॥
ப⁴வத்³ப்⁴யாம் யத் க்ரு’தம் ஸ்தோத்ரம் ததே³வ மே ப்ரியம் ப⁴வேத் ।
ஸர்வஸித்³தி⁴ப்ரத³ம் பூர்ணம் ததா² மத்³ப⁴க்திதா³யகம் ॥ 38॥
இதி அஸிதவத்ஸரக்ரு’தா லம்போ³த³ரஸ்துதி:ஸம்பூர்ணா ॥
-॥முத்³க³லபுராணம் பஞ்சம: க²ண்ட:³ । அத்⁴யாய: 10 । 5.10। 24-38॥
- .. mudgalapurANaM pa nchamaH khaNDaH . adhyAyaH 10 . 5.10. 24-38..

